
Shrisubhagodayastuti

શ્રીસુભગોદયસ્તુતી

॥ શ્રીઃ॥
॥ શ્રીસુભગોદયસ્તુતિઃ॥

શ્રી ગૌડપાદાચાર્ય વિરચિતા
ભવાનિ ત્વાં વન્દે ભવમહિષિ સચ્ચિત્સુખવપુઃ

પરાકારાં દેવીમમૃતલહરીમૈન્દવકલામ્ ।
મહાકાલાતીતાં *કલિતસરણીકલ્પિતતનું var કલિતસરણિં  કલ્પિતતનું

સુધાસિન્ધોરન્તર્વસતિમનિશં વાસરમયીમ્॥ ૧॥
મનસ્તત્ત્વં જિત્વા નયનમથ નાસાગ્રઘટિતં

*પુનર્વ્યાવૃત્તાક્ષઃ સ્વયમપિ યદા પશ્યતિ પરામ્ ।
varપુનર્વ્યાવૃત્તાક્ષિદ્વયમપિ

તદાનીમેવાસ્ય સ્ફુરતિ બહિરન્તર્ભગવતી
પરાનન્દાકારા પરશિવપરા કાચિદપરા॥ ૨॥

મનોમાર્ગં જિત્વા મરુત ઇહ નાડીગણજુષો
નિરુધ્યાર્કં સેન્દું દહનમપિ સઞ્જ્વાલ્ય શિખયા ।

સુષુમ્ણાં સંયોજ્ય શ્લથયતિ ચ ષડ્ગ્રન્થિ શશિનં
તવાજ્ઞાચક્રસ્થં *વિલયતિ મહાયોગિસમયી॥ ૩॥ varશ્લથયતિ, વિલસતિ

યદા તૌ ચન્દ્રાર્કૌ નિજસદનસંરોધનવશા-
*દશક્તૌ પીયૂષસ્રવણહરણે સા ચ ભુજગી । varદશક્તા

પ્રબુદ્ધા ક્ષુત્ક્રુદ્ધા દશતિ શશિનં બૈન્દવગતં
સુધાધારાસારૈઃ સ્નપયસિ તનું બૈન્દવકલે॥ ૪॥

પૃથિવ્યાપસ્તેજઃ પવનગગને તત્પ્રકૃતયઃ
*સ્થિતાસ્તન્માત્રાસ્તા વિષયદશકં માનસમિતિ । varસ્થિતાસ્તન્માત્રાપ્તા

*તતો માયા વિદ્યા તદનુ ચ મહેશઃ શિવ ઇતઃ varતથા

પરં તત્ત્વાતીતં મિલિતવપુરિન્દોઃ પરકલા॥ ૫॥
કુમારી યન્મન્દ્રં ધ્વનતિ ચ તતો યોષિદપરા

કુલં ત્યક્ત્વા *રૌતિ સ્ફુટતિ ચ *મહાકાલભુજગી ।
varકાચિત્; મહાકાલપતગી, મહાનીલભુજગી

તતઃ પાતિવ્રત્યં ભજતિ દહરાકાશકમલે
સુખાસીના યોષા ભવસિ ભવસીત્કારરસિકા॥ ૬॥

ત્રિકોણં તે કૌલાઃ કુલગૃહમિતિ પ્રાહુરપરે
ચતુષ્કોણં પ્રાહુઃ  સમયિન ઇમે બૈન્દવમિતિ ।

*સુધાસિન્ધૌ તસ્મિન્સુરમણિગૃહે સૂર્યશશિનો- varસુધાસિન્ધોસ્તસ્મિન્
રગમ્યે રશ્મીનાં સમયસહિતે ત્વં *વિહરસે॥ ૭॥ varવિહરસિ

ત્રિખણ્ડં તે ચક્રં શુચિરવિશશાઙ્કાત્મકતયા
મયૂખૈઃ *ષટ્ત્રિંશદ્દશયુતતયા   ખણ્ડકલિતૈઃ ।

varષટ્ત્રિંશત્ત્રિશતયુતમાખણ્ડ  ,ષટ્ત્રિંશચ્છતયુતતયા 
પૃથિવ્યાદૌ તત્ત્વે પૃથગુદિતવદ્ભિઃ પરિવૃતં

*ભવેન્મૂલાધારાત્પ્રભૃતિ તવ ષટ્ચક્રસદનમ્॥ ૮॥
varભવેન્મૂલાધારપ્રભૃતિ

શતં ચાષ્ટૌ વહ્નેઃ  શતમપિ કલાઃ ષોડશ રવેઃ
શતં *ષટ્ ચ ત્રિંશત્સિતમયમયૂખાશ્ચરણજાઃ   । varષટ્ત્રિંશદ્દ્વે   , ષટ્ત્રિંશદ્દ્વૈ    સિતમયિ

ય એતે ષષ્ટિશ્ચ ત્રિશતમભવંસ્ત્વચ્ચરણજા* varચરણગા
*મહાકૌલેસ્તસ્માન્ન હિ તવ શિવે કાલકલના॥ ૯॥ varમહાકાલસ્તસ્માત્

ત્રિકોણં ચાધારં *ત્રિપુરતનુ તેઽષ્ટારમનઘે varત્રિભુવનનુતે, ત્રિભુવનનુતેષ્વાર
*ભવેત્સ્વાધિષ્ઠાનં પુનરપિ દશારં મણિપુરમ્ । varતવ સ્વાધિષ્ઠાનં ભગવતિ

દશારં તે સંવિત્કમલમથ મન્વશ્રકમુમે
વિશુદ્ધં સ્યાદાજ્ઞા શિવ ઇતિ તતો બૈન્દવગૃહમ્॥ ૧૦॥

ત્રિકોણે તે વૃત્તત્રિતયમિભકોણે વસુદલં
કલાશ્રં મિશ્રરિ ભવતિ ભુવનાશ્રે *ચ ભુવનમ્ । varત્રિભુવનમ્

ચતુશ્ચક્રં શૈવં નિવસતિ *ભગે શાક્તિકમુમે
varદશે શાક્તિકમુમે, ભગે શાક્તકમુમે

પ્રધાનૈક્યં ષોઢા ભવતિ ચ તયોઃ શક્તિશિવયોઃ॥ ૧૧॥
કલાયાં બિન્દ્વૈક્યં તદનુ ચ તયોર્નાદવિભવે

2 sanskritdocuments.org



શ્રીસુભગોદયસ્તુતી

તયોર્નાદેનૈક્યં તદનુ ચ કલાયામપિ તયોઃ ।
તયોર્બિન્દાવૈક્યં   ત્રિતયવિભવૈક્યં પરશિવે

*તદેવં ષોઢૈક્યં ભવતિ હિ સપર્યા સમયિનામ્॥ ૧૨॥ varતથૈવં

કલા નાદો બિન્દુઃ ક્રમશ ઇહ વ્રણાશ્ચ ચરણં
ષડબ્જં ચાધારપ્રભૃતિકમમીષાં ચ મિલનમ્ ।

*તદેવં ષોઢૈક્યં ભવતિ ખલુ યેષાં સમયિનાં varતથૈવં
ચતુર્ધૈક્યં તેષાં ભવતિ હિ સપર્યા સમયિનામ્॥ ૧૩॥

તડિલ્લેખામધ્યે સ્ફુરતિ મણિપૂરે ભગવતી
ચતુર્ધૈક્યં તેષાં ભવતિ ચ ચતુર્બાહુરુદિતા ।

ધનુર્બાણાનિક્ષૂદ્ભવકુસુમજાનઙ્કુશવરં
તથા પાશં બિભ્રત્યુદિતરવિબિમ્બાકૃતિરુચિઃ ॥ ૧૪॥ varકૃતિરુચિમ્

ભવત્યૈક્યં ષોઢા ભવતિ ભગવત્યાઃ સમયિનાં
મરુત્વત્કોદણ્ડદ્યુતિનિયુતભાસા સમરુચિઃ ।

ભવત્પાણિવ્રાતો દશવિધ ઇતીદં મણિપુરે
ભવાનિ પ્રત્યક્ષં તવ વપુરુપાસ્તે ન હિ પરમ્॥ ૧૫॥

ઇત્યૈક્યનિરૂપણમ્॥
ભવાનિ શ્રીહસ્તૈર્વહસિ ફણિપાશં સૃણિમથો

ધનુઃ પૌણ્ડ્રઁ પૌષ્પં શરમથ જપસ્રક્ષુકવરૌ ।
અથ દ્વાભ્યાં મુદ્રામભયવરદાનૈકરસિકાં varરસિકે

ક્વણદ્વીણાં દ્વાભ્યાં *ત્વમુરસિ કરાભ્યાં ચ બિભૃષે॥ ૧૬॥ varઉરસિ ચ

ત્રિકોણૈરષ્ટારં ત્રિભિરપિ દશારં સમુદભૂ-
દ્દશારં ભૂગેહાદપિ ચ ભુવનાશ્રં સમભવત્ ।

તતોઽભૂન્નાગારં નૃપતિદલમસ્માત્ત્રિવલયં
*ચતુર્દ્વાઃપ્રાકારત્રિતયમિદમેવામ્બ *શરણમ્॥ ૧૭॥ varચતુર્ધા; ચરણમ્

ચતુઃષષ્ટિસ્તન્ત્રાણ્યપિ કુલમતં નિન્દિતમભૂ- varકુલનુતંનિન્દિતમિદં તદેત
દ્યદેતન્મિશ્રાખ્યં મતમપિ ભવેન્નિન્દિતમિહ ।

શુભાખ્યાઃ પઞ્ચૈતાઃ શ્રુતિસરણિસિદ્ધાઃ પ્રકૃતયો
મહાવિદ્યાસ્તાસાં ભવતિ *પરમાર્થો ભગવતી॥ ૧૮॥ varપરમાર્થા, પરમાર્થો ભગવતિ

સ્મરો મારો મારઃ સ્મર ઇતિ *પરો મારમદન - varસ્મરો

સ્મરાનઙ્ગાશ્ચેતિ * સ્મરમદનમારાઃ સ્મર ઇતિ । varશ્ચૈતે
ત્રિખણ્ડઃ ખણ્ડાન્તે *કલિતભુવનેશ્યક્ષરયુત- varકલિતભુવને તે ક ઇતિ યઃ

શ્ચતુઃપઞ્ચાર્ણાસ્તે ત્રય ઇતિ ચ પઞ્ચાક્ષરમનુઃ* ॥ ૧૯॥ varમનોઃ

ત્રિખણ્ડે ત્વન્મન્ત્રે શશિસવિતૃવહ્ન્યાત્મકતયા
સ્વરાશ્ચન્દ્રે લીનાઃ સવિતરિ કલાઃ કાદય ઇહ ।

યકારાદ્યા વહ્નાવથ કષયુગં બૈન્દવગૃહે
નિલીનં સાદાખ્યે શિવયુવતિ નિત્યૈન્દવકલે॥ ૨૦॥

કકારાકારાભ્યાં સ્વરગણમવષ્ટભ્ય નિખિલં
કલાપ્રત્યાહારાત્સકલમભવદ્વ્યઞ્જનગણઃ ।

ત્રિખણ્ડે સ્યાત્પ્રત્યાહરણમિદમન્વક્કષયુગં* varમઞ્ચત્કષયુગં
ક્ષકારશ્ચાકારોઽક્ષરતનુતયા ચાક્ષરમિતિ॥ ૨૧॥

*વિદેહેન્દ્રાપત્યં શ્રુત ઇહ ઋષિર્યસ્ય ચ મનો-
varવિદેહો નૈરૃત્યાઃ સુત ઇહ ઋષિર્યઃ સ ચ

રયં ચાર્થઃ સમ્યક્ષ્રુતિશિરસિ તૈત્તિર્યકઋઉચિ ।
ઋષિં  હિત્વા ચાસ્યા હૃદયકમલે નૈતમૃષિમિ-

ત્યૃચાભ્યુક્તઃ પૂજાવિધિરિહ ભવત્યાઃ સમયિનામ્॥ ૨૨॥
ત્રિખણ્ડસ્ત્વન્મન્ત્રસ્તવ ચ સરઘાયાં નિવિશતે

શ્રિયો દેવ્યાઃ શેષો યત ઇહ સમસ્તાઃ શશિકલાઃ ।
ત્રિખણ્ડે ત્રૈખણ્ડ્યં નિવસતિ સમન્ત્રે ચ સુભગે

ષડબ્જારણ્યાની ત્રિતયયુતખણ્ડે નિવસતિ॥ ૨૩॥
ત્રયં ચૈતત્સ્વાન્તે પરમશિવપર્યઙ્કનિલયે

પરે *સાદાખ્યેઽસ્મિન્નિવસતિ ચતુર્ધૈક્યકલનાત્ । varસાદાખ્યાસ્મિન્
સ્વરાસ્તે લીનાસ્તે ભગવતિ કલાશ્રે ચ સકલાઃ

કકારાદ્યા વૃત્તે તદનુ ચતુરશ્રે ચ યમુખાઃ॥ ૨૪॥
હલો બિન્દુર્વર્ગાષ્ટકમિભદલં શામ્ભવવપુ-

શ્ચતુશ્ચક્રં *શક્રસ્થિતમનુભયં શક્તિશિવયોઃ । varશક્તાસ્થિત, શક્તૌ સ્થિત
નિશાદ્યા દર્શાદ્યાઃ શ્રુતિનિગદિતાઃ *પઞ્ચદશધા varપઞ્ચદશ તા

*ભવેયુર્નિત્યાસ્તાસ્તવ  જનનિ મન્ત્રાક્ષરગણાઃ॥ ૨૫॥ varનિત્યાપ્તાસ્તવ

ઇમાસ્તાઃ ષોડશ્યાસ્તવ ચ સરઘાયાં શશિકલા
સ્વરૂપાયાં લીના નિવસતિ તવ શ્રીશશિકલા ।

અયં પ્રત્યાહારઃ શ્રુત ઇહ કલાવ્યઞ્જનગણઃ
કકારેણાકારઃ સ્વરગણમશેષં કથયતિ॥ ૨૬॥

ક્ષકારઃ પઞ્ચાશત્કલ ઇતિ *હલો બૈન્દવગૃહં varહરો
*કકારાદૂર્ધ્વં સ્યાજ્જનનિ તવ નામાક્ષરમિતિ । varક્ષકારા

ભવેત્પૂજાકાલે મણિખચિતભૂષાભિરભિતઃ
પ્રભાભિર્વ્યાલીઢં ભવતિ મણિપૂરં સરસિજમ્॥ ૨૭॥

વદન્ત્યેકે વૃદ્ધા મણિરિતિ જલં *તેન નિબિડં varલીનનિબિડં
પરે તુ ત્વદ્રૂપં મણિધનુરિતીદં સમયિનઃ ।

અનાહત્યા *નાદઃ પ્રભવતિ સુષુમ્ણાધ્વજનિતં- varસાદઃ
સ્તદા વાયોસ્તત્ર પ્રભવ ઇદમાહુઃ  સમયિનઃ॥ ૨૮॥

તદેતત્તે સંવિત્કમલમિતિ સંજ્ઞાન્તરમુમે
ભવેત્સંવિત્પૂજા ભવતિ કમલેઽસ્મિન્સમયિનામ્ ।

વિશુદ્ધ્યાખ્યે ચક્રે વિયદુદિતમાહુઃ  સમયિનઃ
સદાપૂર્વો દેવઃ શિવ ઇતિ હિમાનીસમતનુઃ॥ ૨૯॥

ત્વદીયૈરુદ્દ્યોતૈર્ભવતિ  ચ વિશુદ્ધ્યાખ્યસદનં
ભવેત્પૂજા દેવ્યા હિમકરકલાભિઃ સમયિનામ્ ।

સહસ્રારે ચક્રે નિવસતિ કલાપઞ્ચદશકં
તદેતન્નિત્યાખ્યં ભ્રમતિ સિતપક્ષે સમયિનામ્॥ ૩૦॥

અતઃ શુક્લે પક્ષે *પ્રતિદિનમિહ ત્વાં ભગવતીં  varપ્રતિદિનમહસ્ત્વાં
નિશાયાં સેવન્તે નિશિ ચરમભાગે સમયિનઃ ।

શુચિઃ સ્વાધિષ્ઠાને રવિરુપરિ સંવિત્સરસિજે
શશી ચાજ્ઞાચક્રે હરિહરવિધિગ્રન્થય ઇમે॥ ૩૧॥

કલાયાઃ ષોડશ્યાઃ પ્રતિફલિતબિમ્બેન સહિતં
તદીયૈઃ પીયૂષૈઃ પુનરધિકમાપ્લાવિતતનુઃ ।

સિતે પક્ષે સર્વાસ્થિથય ઇહ કૃષ્ણેઽપિ ચ સમા
યદા ચામાવાસ્યા ભવતિ ન હિ પૂજા સમયિનામ્॥ ૩૨॥

ઇડાયાં પિઙ્ગલ્યાં  ચરત ઇહ તૌ સૂર્યશશિનૌ
તમસ્યાધારે તૌ યદિ તુ *મિલિતૌ સા તિથિરમા । varતુલિતી

તદાજ્ઞાચક્રસ્થં શિશિરકરબિમ્બે રવિનિભં
દૃઢવ્યાલીઢં સદ્વિગલિતસુધાસારવિસરમ્॥ ૩૩॥

મહાવ્યોમસ્થેન્દોરમૃતલહરીપ્લાવિતતનુઃ
*પ્રશુષદ્વૈ નાડીપ્રકરમનિશં પ્લાવયતિ તત્ । varપ્રશુષ્યદ્વેશન્ત

યદાજ્ઞાયાં વિદ્યુન્નિયુતનિયુતાભાક્ષરમયી
*સ્થિતા વિદ્યુલ્લેખા ભગવતિ વિધિગ્રન્થિમભિનત્॥ ૩૪॥ varસિતા

તતો ગત્વા જ્યોત્સ્નામયસમયલોકં *સમયિનાં varસસમયા
પરાખ્યા સાદાખ્યા જયતિ શિવતત્ત્વેન મિલિતા ।

સહસ્રારે પદ્મે શિશિરમહસાં બિમ્બમપરં
તદેવ શ્રીચક્રં સરઘમિતિ તદ્વૈન્દવમિતિ॥ ૩૫॥

વદન્ત્યેકે સન્તઃ પરશિવપદે તત્ત્વમિલિતે
તતસ્ત્વં *ષટ્વિંશી   ભવસિ શિવયોર્મેલનવપુઃ । varષટ્ત્રિંશા 

ત્રિખણ્ડેઽસ્મિન્સ્વાન્તે પરમપદપર્યઙ્કસદને
પરે સાદાખ્યેઽસ્મિન્નિવસતિ *ચતુર્ધૈક્યકલનાત્॥ ૩૬॥ varચતુર્થૈક્ય

*ક્ષિતૌ વહ્નિર્વહ્નૌ વસુદલજલે દિઙ્મરુતિ દિ- varમહાવહ્નિ
*ક્કલાશ્રે મન્વશ્રં દૃશિ *વસુરથો રાજકમલે । varક્કલારે, વસુરધો

*પ્રતિદ્વૈતગ્રન્થિસ્તદુપરિ ચતુર્દ્વારસહિતં varપ્રતિદ્વૈતદ્ગ્રન્થિ
*મહીચક્રં ચૈકં ભવતિ ભગકોણૈક્યકલનાત્॥ ૩૭॥ varમહાચક્રં

ઇતિ મન્ત્રચક્રૈક્યમ્॥
*ષડબ્જારણ્યે ત્વાં સમયિન ઇમે પઞ્ચકસમાં varષડબ્જારણ્યૈસ્ત્વાં
યદા સંવિદ્રૂપાં વિદધતિ ચ ષોઢૈક્યકલિતામ્* । varકલિતમ્

મનો જિત્વા *ચાજ્ઞાસરસિજ ઇહ પાદુરભવ- varસરસિજમિહ
ત્તડિલ્લેખા નિત્યા ભગવતિ તવાધારસદનાત્॥ ૩૮॥

ભવત્સામ્યં કેચિત્ત્રિતયમિતિ *કૌલપ્રભૃતયઃ varકૌમ્ભપ્ર
પરં તત્ત્વાખ્યં *ચેત્યપરમિદમાહુઃ  સમયિનઃ । varચેત્સ પર ઇદ, પરમિદ

ક્રિયાવસ્થારૂપં પ્રકૃતિરભિધાપઞ્ચકસમં
તદેષાં સામ્યં *સ્યાદવનિષુ ચ યો વેત્તિ સ મુનિઃ॥ ૩૯॥ varત્વામવનિષુ

ઇત્યૈક્યનિરૂપણમ્॥
વશિન્યાદ્યા અષ્ટાવકચટતપાદ્યાઃ પ્રકૃતયઃ

સ્વવર્ગસ્થાઃ સ્વસ્વાયુધકલિતહસ્તાઃ સ્વવિષયાઃ ।

*યથાવર્ગં વર્ણપ્રચુરતનવો યાભિરભવં- varયદા વર્ગા વર્ણપ્રચુરતરવો
સ્તવ પ્રસ્તારાસ્તે ત્રય ઇતિ જગુસ્તે સમયિનઃ॥ ૪૦॥

ઇમા નિત્યા વર્ણાસ્તવ ચરણસંમેલનવશા-
ન્મહામેરુસ્થાઃ *સ્યુર્મનુમિલનકૈલાસવપુષઃ । varસ્થાસ્યન્મનુ

વશિન્યાદ્યા એતા અપિ *તવ સબિન્દ્વાત્મકતયા varચ સહબિ
મહીપ્રસ્તારોઽયં ક્રમ ઇતિ રહસ્યં સમયિનામ્॥ ૪૧॥

ઇતિ પ્રસ્તારત્રયનિરૂપણમ્॥
ભવેન્મૂલાધારં તદુપરિતનં ચક્રમપિ ત-

દ્દ્વયં  તામિસ્રાખ્યં શિખિકિરણસંમેલનવશાત્ ।
તદેતત્કૌલાનાં પ્રતિદિનમનુષ્ઠેયમુદિતં

ભવત્યા વામાખ્યં મતમપિ પરિત્યાજ્યમુભયમ્॥ ૪૨॥
અમીષાં કૌલાનાં ભગવતિ ભવેત્પૂજનવિધિ-

સ્તવ સ્વાધિષ્ઠાને તદનુ ચ ભવેન્મૂલસદને ।
અતો બાહ્યા પૂજા ભવતિ ભગરૂપેણ ચ તતો

નિષિદ્ધાચારોઽયં નિગમવિરહોઽનિન્દ્યચરિતે॥ ૪૩॥
નવવ્યૂહં કૌલપ્રભૃતિકમતં* તેન સ વિભુ- varપ્રભૃતિકમિદં

ર્નવાત્મા દેવોઽયં જગદુદકૃદ્ભૈરવવપુઃ* । varકૃચ્છૈશંવવપુઃ
નવાત્મા વામાદિપ્રભૃતિભિરિદં *ભૈરવવપુ- varબૈન્દવવપુઃ

ર્મહાદેવી તાભ્યાં જનકજનનીમજ્જગદિદમ્॥ ૪૪॥
ભવેદેતચ્ચક્રદ્વિતયમતિદૂરં સમયિનાં

વિસૃજ્યૈતદ્યુગ્મં તદનુ મણિપૂરાખ્યસદને ।
ત્વયા *સૃષ્ટૈર્વારિપ્રતિફલિતસૂર્યેન્દુકિરણૈ- varસૃષ્ટે વારિ

*ર્દ્વિધા   લોકે પૂજાં વિદધતિ ભવત્યાઃ સમયિનઃ॥ ૪૫॥ varર્વિભાલોકે 

અધિષ્ઠાનાધારદ્વિતયમિદમેવં* દશદલં varમેતદ્દશ
સહસ્રારાજ્જાતં *મણિપુરમતોઽભૂદ્દશદલમ્ । varમણિપુરમિતો

હૃદમ્ભોજાન્મૂલાન્નૃપદલમભૂત્સ્વાન્તકમલં
તદેવૈકો બિન્દુર્ભવતિ જગદુત્પત્તિકૃદયમ્॥ ૪૬॥

સહસ્રારં બિન્દુર્ભવતિ ચ તતો બૈન્દવગૃહં
તદેતસ્માજ્જાતં જગદિદમશેષં *સકરણમ્ । varન કરણમ્

તતો મૂલાધારાદ્દ્વિતયમભવત્તદ્દશદલં
સહસ્રારાજ્જાતં તદિતિ દશધા બિન્દુરભવત્॥ ૪૭॥

તદેતદ્બિન્દોર્યદ્દશકમભવત્તત્પ્રકૃતિકં
દશારં સૂર્યારં નૃપદલમભૂત્સ્વાન્તકમલમ્* । varન્નેત્રકમલમ્

રહસ્યં કૌલાનાં દ્વિતયમભવન્મૂલસદનં
*તથાધિષ્ઠાનં ચ પ્રકૃતિમિહ  *સેવન્ત ઇહ તે॥ ૪૮॥ varતદા , મથ સેવન્ત્વિહ ચ તે

અતસ્તે કૌલાસ્તે ભગવતિ દૃઢપ્રાકૃતજના
ઇતિ પ્રાહુઃ  પ્રાજ્ઞાઃ કુલસમયમાર્ગદ્વયવિદઃ ।

મહાન્તઃ સેવન્તે સકલજનનીં  બૈન્દવગૃહે
શિવાકારાં નિત્યામમૃતઝરિકામૈન્દવકલામ્॥ ૪૯॥

ઇદં *કાલોત્પત્તિસ્થિતિલયકરં પદ્મનિકરં varકૌલોત્પત્તિ
ત્રિખણ્ડં શ્રીચક્રં મનુરપિ *ચ તેષાં ચ મિલનમ્ । varતુ

તદૈક્યં ષોઢા વા ભવતિ ચ ચતુર્ધેતિ ચ તથા
તયોઃ સામ્યં પઞ્ચપ્રકૃતિકમિદં  શાસ્ત્રમુદિતમ્॥ ૫૦॥

ઉપાસ્તેરેતસ્યાઃ ફલમપિ ચ સર્વાધિકમભૂ-
ત્તદેતત્કૌલાનાં ફલમિહ હિ ચૈતત્સમયિનામ્ ।

સહસ્રારે પદ્મે સુભગસુભગોદેતિ* સુભગે varક્તેતિ સુભગં
પરં સૌભાગ્યં યત્તદિહ તવ સાયુજ્યપદવી॥ ૫૧॥

*અતોઽસ્યાઃ સંસિદ્ધૌ સુભગસુભગાખ્યા ગુરુકૃપા- varઅતસ્તે સંસિદ્ધા
કટાક્ષવ્યાસઙ્ગાત્સ્રવદમૃતનિષ્યન્દસુલભા  ।

તયા વિદ્ધો યોગી વિચરતિ નિશાયામપિ દિવા
*દિવા ભાનૂ રાત્રૌ વિધુરિવ *કૃતાર્થીકૃતમતિઃ॥ ૫૨॥

varદિવા વા રાત્રૌ વા, કૃતાર્થીકૃત ઇતિ

ઇતિ શ્રીગૌડપાદાચર્યવિરચિતા
સુભગોદયસ્તુતિઃ
સમ્પૂર્ણા ।

